
Mostra 

PRIMAL FOCUS – Niklas Jäger  

tl self dla mostres dla Lia Mostra d’Ert 

Vernissage: n venderdi, ai 24.04.2026 dala 19:00 

Dureda dla mostra: 25.04.2026 – 17.05.2026 

Orar de giaurida: 

merdi – venderdi: 16:00-19:00  

sada y dumënia: 10:00-12:00 y 16:00-19:00 
  

 

 

 

I lëures de Niklas Jäger semea framënc de recorc passei – motifs archaics traspurtei tl prejënt. La 

formes y i sënies scempli sënza senificat nes uel aposta mustré su deguna definizion tlera. L 

mumënt te chël che Jäger tol tla man l rispl y rissa ite linies sun la spersa lecorda chël dla persona 

preistorica che tën tla man si massaria per lascé sëni de sé nstëss. L’unica desfrënzia ie, che chësta 

mossa vën fata ncuëi te n mond modern, for plu regulamentà da dërc y pruibizions. 

 

Niklas Jäger ie nasciù tl 1993 tl Belgio y ie cresciù su tla Francia. Do na sujurnanza longia tl India y 

Nepal, se àl dedicà ala scultura de lën. Tl prim iel jit te na scola de ziplé tla Francia y tl 2020 iel pona 

unì te Gherdëina per fé l curs de spezialisazion de ziplé dl lën. Do i tre ani de furmazion iel restà a 

Urtijëi, ajache ti à plajù l ambient, y ajache l à abinà bon cumpanies y de biei cuntac. 

